
1 Timotius
Paulus susura masososa na
fee nonoon Timotius

Soda-mole'
1-2 Timotius, ana susuek on!

Au, Paulus, au alosa' hara' soda-mole' ia neu'
0. Manetualain so'u na au dadi uu' Yesus
Kristus lahenda nadedenun. Ita tamahena neu'
Ramatua Yesus, Manatulu-manafali nana huu
Manetualain ita Manasoi-manatefa na.

Timotius! O sama leo' au ana boki ka, nana
huu au ri' atudu eno', fo o mamahere neu'
Kristus. Au hule-haradoi neu' Manetualain ita
Aman, ma Yesus Kristus ita Ramatuan, fo ri' Ara
sue-lai ma ratudu dale malole nara neu' o, ma
bati fee o0 masoda no tetu-tema', mole-dame, ma
tesatei-tamadale'.®

Besa-besa mo lahenda fo fee nanori-nafada’ ta
matetu' fa
3 Fai maneu' ara ita dua sama-sama nai kota
Efesus. Tepo' fo au nau leo propinsi Makedonia
uuy, au atutulu' o, fo leo nai Efesus. Fai ria, hapu

lahenda ruma tao ramakoa lahenda kamahere'
ara reni' nanori pepeko'. De, au hule o muu

masa'ai si, fo ara boso' ranori raroo leo' na. 4 Ara
tutu'u-kakari ledo-fai nara, ma reu rasisipo bafa’
nara ro tutui faiulu' pepeko'. Sira boe rasesefi

bafa' 1a'eneu’ leo ra tititi-nonosi nara boe. Hihii-
nanau rupa leo na' ara, tao fee lahenda rahuu-
ralena losa' ara ta rasoda no namahere' neu'
Manetualain.

5 Au fee nanori-nafada' neu' o, ela leo' bea
na manori lahenda kamahere' ara ela rasoda no
nasue-nalai ao' a. Ara rasoda leo na' maneniko
dale nara malole a, dudu'a-aafi nara roos a, ma
ramahere no dale katematua. ¢ Mesen ruma heo
doo' a reu so, ma tu'u-kari heni nanori-nafada’
ria. Sira boe tutu'u ledo-fai, fo reu rasisipo bafa'
ma dedea ratotofa'. 7 Ara ratudu ao nara rae, sira
nana mesen fo ranori ba'i Musa hohoro-lalane
nara. Ara tao ao nara sama leo' mesen bauina',
tehuu ara ta bululu', hata fo ara ranorin.

8Ita basa bululu' tae, ba'i Musa hohoro-lalanen
katema' nana malole a! Sadi ita talala'o asa tuka
Manetualain h1h11-nanaun 9 Manetualain ta fee
hohoro-lalane' sira neu' lahenda fo rasoda no
roo-tetu'. Tehuu Ana fee neu' lahenda madedea
laka', fo ta nau ramanene pareta, masoda nara
doo' a reme Manetualain mai, rahii' tao tadalu',
ta tao mata' neu' Manetualain, manadadae hata
malalao-malalafu' a, manakanisa', manamaisa
ina-ama boki', 10 manahohoke, tou' sao tou',
mana homu lahenda fo se'o ela feen dadi ata,
mapuputa', manasakasii pepeko', ma sudi bea
fo tao basa hihii-nanau' nalenalaka neu' nanori
matetu' a. 11 Nanori matetu' a r1 neme Tutui
Malole fo Manetualain fee neu' au. Manetu-
alain marela-masa'a. Naraa na, lahenda so'u
radedema Ni.

Hule makasi neu' Manetualain, nana huu dale
malole Na

12 Au hule makasi dodou' neu' ita Ramat-
uan Yesus Kristus, nana huu here na au dadi

uu' Ria lahenda kamaheren, ma fee au mapii-
bara'ai', losa au bisa alala'o Ria nonoi-tataon.
13-14 Sekonaa te fai maneu' ara, au ahii' dedea
amumulu Yesus, ma tao doidoso lahenda fo tuka
Ria eno masoda Na. Au ahii' ese-rumu ma tao
alulutu si. Au tadalu leo na’, nana huu tepo' ria
au ta bululu' hata fo au taon, ma beita amahere
neu' ita Ramatuan Yesus Kristus. Tehuu Ana ta
nafarene heni au ma natudu susue-lalain neu'
au. Lena-lena' bali, Ana natudu naroo dale
malole Na neu' au! Ana fee au babati-papala’
manano'u-manadai’, ela amahere tebe-tebe neu'
Ana, ma bisa sue-lai lahenda ra, sama leo' Ana
sue-lai au.®

15 Dedea’ ia tebe, de ita tamahere matetu' rae,
“Yesus Kristus onda nai dae-bafo' ia, ela soi-
tefa lahenda masala-masiko' ara.” Neme basa
lahenda mana tao sala' ara, au ri' tadalu lena.
16 Leo mae au tadalu' leo' na, tehuu Manetualain
naetu' fo ta huku au fa. Ana nau pake au dadi
natutudu' ela atudu Yesus Kristus dale nanenete
na neu' lahenda fo tadalu' naan seli sama leo'
au ia. No ria na lahenda feke' fo tao sala-siko'
a, sira boe bisa ramahere neu' Ana, ela ara hapu
soda-mole' manabasa ta'a.
17 Jo-oa Manetualain!

Noi Ria ri', Manetualain;
ta hapu feke'!

Ria nana Mane' fo homu pareta manabasa ta'a.

Ana nasoda naroo.
Ana ta mate fa.
Lahenda ta bisa rita Ni.
Lahenda fee hada-hormata ma io-oa neu' Ana,
losa' do-doo na neu!

Amin.

18 Timotius au ana dale malole ka! Nonoi
laka' ia au feen neu' o, de musti malala'o ana
naraa no maulu na Manetualain mana nesimata
nara rafada a. Maneniko o tuka basa dedea-
nafada' sira no malole, o dadi sama leo' soldadu
esa bisa natati nalela' soa' basa tadalu' ara.
19 Mamahere maroo neu' Kristus. Manea o
dale ma ela malalao-malalafu' a losa do-doo na
neu. Lahenda ruma ta nau ramanene neu'
dale ana boboko nara so', losa' tao nalulutu'
sira namahere nara, sama leo' ofa' nalulutu'
nana huu hara nai tete' lain. 20 Himeneus no
Aleksander, leo na'! De au heo heni si reme
lahenda kamahere' ara mai, sama leo' fee heni
si leo nitu ra malaka na reu. Au tao leo na',
nana ela dadi nanori' esa, fo ara boso' ramumulu
Manetualain bali.

2

Masoda' naraa no lahenda fo do'o-tabe neu'
Manetualain

1 Masososa na, au hule emi fo hule-haradoi fee
basa lahenda ra. Emi meu mataa Manetualain,
sona hule fo Ana tulu-fali basa lahenda fo rai
susa-lela dale'. Ma hule makasi, huu fo Ana tao
malole neu' sira basa. 2 Hule-haradoi leo na'
boe, fee mane' ara ma basa lahenda mana homu
pareta. No ria na, ita basa tasoda no tesatei-
tamadale', ma mole-dame tuka Manetualain
hihii-nanaun. Masoda' ria, naraa no lahenda fo
do'o-tabe neu' Ana. 3 Huhule-haradoi rupa leo
na' a tao la'e na Manetualain Manasoi-manatefa
dale Na. 4 Ana nau soi-tefa na lahenda masala-
masiko', ela ara hapu soda-mole' manabasa ta'a,

ma bubulu' hihii-nanau' bea rina matetu'. Leo

ia'":

5> Manetualain nana, noi esa'.

Ma noi lelete esa' a neni fee ita lahenda dae-
bafo' a mole-dame to Manetualain. Lelete
ria ri' Yesus Kristus.

Ma Yesus nana, Lahenda Tetea'

6 Ana fee heni hihii' ao-paa Na, ela soi-tefa na ita
basa teme sala-siko' ara mai, de ta hapu
huhuku' so'.

Naraa no ledo-fai na, Manetualain soi Tutui
Malole ria neu' loa na, fo nafada basa lahenda
ra. 7 Boe ma Ana here na au, fo dadi Ria
lahenda nadedenun, ela au u afada lahenda fo
ta Yahudi fa nai basa mamana' ara. Ma anori
si ela ramahere neu' Ramatua Yesus ma rasoda
tuka eno roo-tetu' a. Hata fo au afadan a, nana
tebe leo' na. Au ta dedea fufudi' fa.=

8 Au hihii-nanauk leo ia': nai mamana' bea-bea
00, maneniko emi mabua fo hule-haradoi, sona
emi dale mara muste malole esa no esa. Boso'
mamananasa ao'. Boso' mareresi'. Maneniko
emi so'u lima mara fo hule-haradoi, sona emi

dale mara muste malalao-malalafu' dei.

9-10 T,eo' na boe, soa neu' ina' ara. Au nau
sira kao-pake no hada', ela naraa nai lahenda
matan. Boso' kao-pake seli uuku' ralane rupa
lakadoo nara, pake bua-loas mabeli, pake lilo-
henu, ma mutiara fo tao fee lahenda mete
rasuu tino' asa. Hata fo tao na ina' ara napu'
mesan, nana ri', malalao-malalafu', ma hada-
pari malole. Ria ri' naraa soaneu' ina' fo do'o-

tabe neu' Manetualain.* 11 Maneniko lahenda
kamahere' ara rabua ela ramanene nanori', sona

ina' ara tuka atoran fo nenene ratalolole nanori'
ria. Boso' raboboto ma tao isuote'. 12 Tuka
au, sona ina' ara ta naraa so'u-fua ao nara fo
pareta tou' ara ma ranori si. Malole lena' ina’
ara nenee'. 13 Huu fo Manetualain adu na'ulu'
Adam. Basa ria besa' ko Hawa.* 14 Ma nitu ra
malaka na ta edi-fule naulu' Adam, tehuu ina' a
dei. Mulai neme fai ria mai, lahenda dae-bafo'
a nalenalaka no Manetualam atoran na.* 15 Huu
fo leo mae leo' na boe, ina' ara bisa hapu soda' a,
nana huu ara boki- lae Sadi ara ramahere tebe-
tebe neu' Kristus, rasue-ralai ao, ma rasoda no

dale makamoi, no matetu.”

3

Atoran soaneu' lahenda fo saka' dadi mauli-
malaka sarani'

1 Mema' tebe lahenda rae, “Lahenda fo nau
dadi mauli-malaka sarani', sona sosoa na nae,
ana here na nonoi-tatao' esa malole na seli.”
Dedea' ria mema' tetebes ara. 2 Mauli-malaka
sarani' a masoda na muste leo ia': hada-parin
malole, ma dite-tama no noi saoina' esa' a.
Nanea nala ao na. Ma dale na balaroe- balanau'.
Lahenda hada' ana. Uma na lelesun nanasoi'
soaneu' fui ra. Ma ana nabe'i nanori lahenda

% 2:13 Tutui Masososa' 2:7; 2:21-22 % 2:14 Tutui Masososa'

3:1-6 * 2:15 Lahenda fo ralela' la'eneu' Susura Makamoi' a,
ara rae hapu dale dodoo' la'eneu’ “ina’ ara bisa hapu soda’, nana
huu ara boki-lae”. Ri': 1) hapu Ana' esa, ri' Yesus. Ana soi eno'
ela basa lahenda ra bisa hapu soda'; 2) Ruma bali rae, Hawa ri'
hapu eedi-fufule' ma tao sala', tehuu ria boe dadi besa' fee basa
lahenda ra; 3) ruma rae, ina' fo masoda na naraa ana ta mate
tepo' fo ana boki (tehuu lahenda malela' dodou' rae dale dodoo'
ia ta naraa).

feke'. 3 Boso' manamafu', boso' baunasa. La-
henda fo naraa, nana ri' lahenda fo nanuu
dale susue-lalai', nahii' noi mole-dame, ma ta
mananaa lena-mata'. 4 Ana muste bisa ator uma-
lon no malole. Ana nara boe muste feen hada-
horomata ma ramanene neu' ana. > Maneniko
ana ta bisa ator nala ria uma-lon fa, sona tao
leo' bea fo ana bisa ator Manetualain lahenda
kamahere' nara?

6 Malole lena' here lahenda fo namahere na
natea nal Krlstus dale'. Boso' so'u mauli- malaka
sarani' neme' lahenda fo besa' ko namahere neu'
Ramatua Yesus, fo ela ana boso' koao. Boso' losa
Ramatua' a hukun sama leo' Ana huku nitu ra
malakan. 7 Here lahenda hada-pari malole. No
eno' ria_ana ta mae' hata-hata esa boe'. Ma nitu
ra malaka na ta bisa tao ratudan.»

Lahenda fo tulu-fali mauli-malaka sarani'

8Leo' na boe, neu' lahenda manatulu-manafali
mauli-malaka sarani' ara. Sira muste lahenda
hada-pari malole, ta maa masarali', ta mana-
mafu', ma boso' manatendetuu'. 9 Dale nara
muste malalao-malalafu’' ma ara muste homu
rahere Manetualain nanori-nafadan, fo natudun
neu' ita lahenda kamahere' ara. 10 Parisa’
matalolole masoda nara, ma nonoi-tatao nara.
Maneniko lahenda ta hapu sira sala nara, sona
besa' ko so'u si, fo tulu-fali mauli-malaka sarani'
ara.

% 3:7 Titus 1:6-9

11 Leo' na boe neu' sira saoina nara.” Muste
ina' fo hada-parin malole. Boso' sosoa nara noi
dedea ramumulu lahenda. Muste ranea ralela’
ao nara, ma lahenda bisa ramahere si boe.

12 Manatulu-manafali mauli-malaka saranl ara
boe muste tou' fo dite-tama no noi saoina' esa'
a. Sira boe muste ator ralela' uma-loo, ma ana
nara. 13 Maneniko ara ralalau sarani' ara no
malole, sona tantu lahenda boe-boe hada' asa.
Ma ara boe-boe raparani, ta bii' dedea la‘'eneu’
sira namahere nara neu' Yesus Kristus.

Ita namahere na huu-pedan

14-15 Timotius! Au amahehena' ta doo' a so' te
au bisa mai dama o. Maneniko au pute-ai, fo
ababako', sona susura' ia losa na'ulu' o lima ma.

Au dui' ia fo afada o ae, Manetualain kileoboboki

nara masodan muste leo' bea. Boso' mafarene

henin mae, Manetualain masoda' losa do-doo na
neu. Ma lahenda nara sama leo' uma esa batu
tutuu-tetende' ma dii toka matea fo doru' nahere

Manetualain nanori-nafada roo-tetu na.

16 Manetualam soi natudu hata mno kahere'
neme' ita namahere na mai. Leo ia":

Kristus mai nai dae-bafo' a so,
pake ita lahenda a rupa-lolen.

Manetualain Dula-dale Na boe natudu nae,
Yesus nana tebe-tebe Manetualain Anan.
Manetualain eila'o-limalopen rai nusatetu-

ikutema' a rita Ni boe.

* 3:11 Dedea Yunani fo nai ia yvvaikag (gunaikas neme' dedea’
yuv1); dedea' ia nanuu sosoa-raraa' bisa nae; 1) “sira saoina
nara”, do 2) “basa ina' ara”. Hapu lahenda ruma rae, dedea' ria
sosoa na nai ia boe bisa; 3) ina' fo tulu-fali mauli-malaka sarani'
ara. Tehuu kalu katelu na, dedea Yunani biasa pake dedea feke'
(meten nai Roma 16:1).

Manetualain nahene-na'ae' Ana leo nusatetu-
1kutema a neu,

ma so'u nadedema Ni.

Basa lahenda nusa' ara ramenene Tutui Na.
Nai basa mamana' nai dae-bafo' a hapu

lahenda ramahere neu' Ana.
Ita tamahere leo na'!

4

Besa-besa mo lahenda fo nanori lalala’

1Tehuu Dula-dale' a nafada ledo-ledo nae, neu'
ko sarani' ruma tu'u-tapa heni namaheren. Boe
ma reu tuka nitu ra nanori-nafadan fo tipu-dai
ra lahenda heo reme' roo-tetu' a mai. 2 Lahenda
fo nanori-nafada leo na', ria nana masarole-
masarali'. Sira nana mema' lahenda mapuputa'!
De, tao rapoke dale ana boboko nara so. 3 Ara
ranorilahenda fo boso' sao. Sira boe raluli nanaa
rupa' ara. Tuka matetu na Manetualain ri' adu
basa nanaa' fo lahenda kamahere' ara raa ma
hule makasi neu' Ana, huu fo ara bubulu' nanori
roo-tetu' a. 4 Basa-basan fo Manetualain adu a
tebe malole, De, boso' maluli rupa' ara! Lahenda
muste sipo' ma hule makasi neu' Manetualain,
5 huu fo Manetualain Hara- dasm ma ita huhule-
haradoin tao na basa nanaa' ara dadi makamoi'.

Ramatua Yesus lahenda mananoi-manatao
malolen

6 Timotius! Mafarerene' fee ita toranoo kama-
here' nara basa ia ra. Maneniko o tao leo
na', sona o dadi mu' Yesus Kristus lahenda
mananoi-manatao malolen. Manetualain Hara-
dasin tao na o mamahere neu' Ana, ma fee o

bubulu' nanori' bea ri' roo-matetu'. O homu ma-
here Manetualain hara-dasin, sama leo' nanaa-
nininu', de neni fee o mapii-bara'ai'. 7 Boso'
tutu'u ledo-fai no tutui mana dadi ta', fo ta natuti-
nanato' no Manetualain. Boso' tao aafi' neu' sira
tutui luli rupa nara. Malole lena' tao bara'aai
ao-ina ma ela masoda tuka Manetualain hihii-
nanaun nai basa hata a lala'en.
8 Lati ao-ina' a ela bara'ai' a, sona malole.
Tehuu ria sosoa-raraan noi baiana' a.
Tehuu lati ao-ina' a fo tuka basa Manetualain
hihii-nanaun,
ria sosoa-raraan dodou'.
Sosoa-raraa' ria,
Ta noi nai masoda' besa' ia,
tellljuu neu' ko nai masoda manamai a
oe.
9Dedea-nafada' ia ra tebe! De, pedan neu' dale
ma, ela boso' mafarene henin. 10 Ita tamahena
neu' Manetualain masoda' a. Ria ri' Manasoi-
manatefa soaneu' basa lahenda ra, lena-lena'
soaneu' ita fo sipo' ma tamahere neu' Ana. Huu
ria de ita toi-tao tahere no basa bebe'i-bara'ai’.
11 Manori katema' ia ra. Ma madenu lahenda
ra, fo tuka nanori' sira. 12 Boso' mataa' lahenda
ra fo raua-raai o, nana huu o bei muri ana'.
Matudu eno malole neu' lahenda kamahere' ara,
ela ara tuka o dedea-nafadam, leleo-lala‘'om, dale
susue-lalaim neu' lahenda, namahehere ma neu'
Yesus Kristus, ma masoda malalao-malalafu' ma.
13 Tepo' fo emi mahani au mamai ka, sona boso'
mafarene henin fo lees Manetualain Hara-dasin
neu' lahenda kamahere' ara. Matetea dale nara,
ma manori matalolole si.
14 Malala'o matalolole babati-papala' fo Mane-
tualain fee de o sipon ri' tepo' fo mauli-malaka

sarani' ara hule-haradoi, ma fua lima nara reu'
o laka ma. Fai ria 31ra boe rafada Manetualain
hehelu Na la'eneu’ 0 masodam ma 0 nonoi-
tataom. De, boso' po'i babati-papala’ fo o hapu
ni so. 15 Malala'o basa sira no makate'! FEla
basa lahenda rita rae, o masodam ma nonoi-
tataom la'o mata'. 16 Manea-masala'e ao-ina ma
ela masoda no roo-tetu'. Ma manea-masala'e
nanori-nafada matetu' ma. Huu fo kalu o
mahere nai basa sira dale, sona neu' ko soi
ma aom meme sala-siko' a, de hapu soda-mole'
manabasa ta'a sama-sama mo basa lahenda fo
ramanene neu' o a.

S

Timotius hada-parin neu' lahenda kamahere'
ara

1 Boso' masa'ai no hara bera' neu' lahenda
fo lasi na lena o. Tehuu pake dedea balaroe-
balanau', sama leo' o dedea mo papa boki ma.
Ma lahenda fo bei muriana', sona fufu'a-aali'
dale nara, ma tao si sama leo' o toranoo boki
mara. 2Leo' na boe, ina' fo lasi na lena a. Dedea
mo si sama leo' o dedea mo mama boki ma.
Maneniko, dedea mo ina' fo bei muriana', sona
tao si sama leo' o feto boki mara. O dale ma
muste makamoi' a mo si.

La'eneu’ ina-falu ra

3-5 Lahenda kamahere' ara muste tulu-fali ina-
falu fo ta ranuu kileoboboki', ela rahao si.
Tehuu ina-falu fo bei nanuu upu-ana, sona sira
muste rahao si. Manori si fo ara balas ralela'
ria memela-mamakun neu' asa. No ria na
ara ralalau Manetualain, ma tao ra dale Na
namaho'o. Tehuu ina-falu fo tebe-tebe nasoda

mesa' ana, ta nanuu lahenda esa boe' ela rahao-
rafati ni. Ana namahena noi' neu' Manetualain.
Hatu-leledon ana hule-haradoi hule tutulu-fafali'
neu' Ana. De, lahenda kamahere' ara muste
rahao ina-falu rupa leo na' ara.

6 Tehuu, ina-falu fo nahii' nasoda noi nai
hihi'a-setelee' a, leo mae ana bei nasoda, tehuu
masoda na beli' ta'a sama leo' lahenda mana
mate' a so.

7 Mafarerene' fee lahenda kamahere' ara basa
ia ra, ela lahenda feke' ara ta bisa dedea ramu-
mulu sira nade malole nara.

8 Huu fo maneniko hapu lahenda ta nau rahao
sira kileoboboki nara, lena-lena' uma isi nara,
sona sama leo' ana nalena namahere na. Ria
tadalu lena lahenda fo ta nalela' neu' Manetu-
alain.

9 Maneniko nau so'u ina-falu fo tulu-fali mauli-
malaka sarani' ara, eno na leo ia': teu nara
ta bole kurang neme nee hulu mai; fai maneu'
ana dite-tama ro noi saotou' esa' a; 10 lahenda
ralela' ana noi-tao malole, leo-leo': nahao-nafati
ana nara no malole; nalalau lahenda feke' ara;
tulu-fali lahenda kamahere' ara losa leo nonoi-
tatao lulutu-rarae; tulu-fali lahenda fo nai susa-
lela dale'; ma ana sadia fo tulu-fali nai basa hihii-
nanau' malole.

11 Boso' so'u ina-falu bei muriana' fo tulu-fali
nai lahenda kamahere' ara. Boso' losa rahii
sasao boe ma ara sao selu’, sona ara ta hapu
lela' fo ralalau lahenda kamahere' ara no malole
so'. 12 Maneniko sira ledo-fain ta'a, fo ralalau
sarani' ara, sona sama leo' tao ralutu hehelu
nara nai Manetualain matan. Neu' ko lahenda
sale si. 13 Boso' losa ara mulai aomata', boe
ma ara rapue maso'-kalua lahenda uma nara,

ratui' dedea mandadi taa', losa dedea ramumulu
lahenda nade nara. Ma tadalu lena' bali, rahii'
reu sososo' leo lahenda feke' a urusan, ma dedea

ta la'e eno na. 14 Malole lena' ina-falu fo bei
muriana' ara sao selu', ela ara boki ma rafaduli

uma-loo nara. No ria na lahenda fo musu roo
ita, ta hapu eno' fo dedea ramumulu ita nade
na. 15 Ina-falu muriana' ruma la'o sala eno' a so,
losa' ara tuka nitu ra malaka na eno-dalan.

16 Maneniko ina kamahere' fo kileoboboki
ni esa dadi ina-falu, sona ina kamahere' ria
muste tulu-fali ina- falu ria. Boso' rataa' lahenda
kamahere' ara rahao-rafati ni, ela ara bisa tulu-
fali ina-falu feke', fo tebe-tebe ta ranuu toranoo'
esa so boe'.

Fee hada-horomata neu' mauli-malaka sarani'
ara

17 Emi muste fee hada-horomata neu' mauli-
malaka sarani' ara, ma bae matetu kadi nara.
Lena-lena' mauli- malaka sarani' fo tui fee la-
henda kamahere' ara Manetualain Hara-dasin,
ma ranori-rafada emi. 18 Susura Makamoi' a nae,
“Maneniko pake sapi aai hade ela ono heni deke
na, sona boso' repo maisa' bafa na, ela ana bisa
naa boe.”.” Ma manadui' bali nae, “Bea noi-tao,
sona ana naraa hapu kadi.»

19 Maneniko bea kolaa' mauli-malaka sarani',
sona boso' o sipo'! Muste hapu sakasii dua do
telu tutui nara sama, besa' ko o sipo' fo parisa’
ana.®* 20 Maneniko masa'ain so, tehuu ana bei
nasoda tuka naroo sala' ria, sona masa'ain nai

% 5:18 Tui Selu' La'e Neu' Eno Soda' a 25:4; Mateos 10:10; Lukas
10:7 * 5:19 Tui Selu' La'e Neu' Eno Soda' a 17:6; 19:15

lahenda kamahere' ara matan, fo ela lahenda
feke' ara bii, de ta tao sala' fa.

21 Malala'o basa eno' ia ra nai lahenda kama-
here' ara dale. Boso' mete mata' ma mo noi
seri. Au fua fee o nonoi laka' ia nai Manetualain
no Yesus Kristus mata nara. Manetualain eila'o-
limalope teteka-hehere nara boe sakasii!

22 Boso' haelai so'u lahenda dadi mauli—
malaka. Teteni matalolole ni dei. Maneniko so'u
sudi la'e lahenda bea, boe ma ana tao sala', sona
emi boe lepa-masaa man nana huu ria nonoi-
tataon. De, manea matalolole ao ma ela boso'
hapu sasale'.

23 Au amanene rae, o tei ma napode naroo, de
boso' minu oe hihii'. Malole lena', mulai besa' ia
0 epo' oe no anggor bai' neu' oe, dei minu.

24 Lahenda ruma beita losa mana ee dedea'
ara matan fo parisa' asa boe', tehuu mete feke'
sala nara so. Tehuu lahenda feke' ara bali sona
basa ria dei, besa' ko lahenda bubulu' sala nara.
25Leo' na boe nonoi-tatao malole ruma nananita'
mema'. Ma nonoi-tatao malole ruma nafuni,
tehuu losa bea boe neu' ko nananita'. Te hihii-
nanau' malolole ta bisa nafuni fa.

6

La'e neu' ata a no malaka na

1 Malaka ruma ata nara ramahere neu' Ra-
matua Yesus, sira muste fee hada-hormata neu'
malaka na, ela lahenda dea ra ta hapu eno' fo
dedea ramumulu Manetualain, ma ta radadae
ita nanori na. 22 Ata ruma malaka na namahere
neu' Ramatua Yesus, sona ata ra ta bole radadae
sira malaka na, nana huu ana namahere neu'
Ramatua Yesus. Ara muste ralalau malaka na

malole lena bali, nana huu sira sama-sama
lahenda kamahere', de muste esa sue-lai esa.

Nanori' fo sala, ma seseba malole

2b Timotius! Manori-mafada lahenda kama-
here' ara basa ia ra, ma fufu'a-aali si, ela tao
tuka basa sira. 3 Ita nanori roo-tetu na dadi nete'
fo tao tuka Manetualain hihii-nanaun. Lahenda
bea nanori-nafada feke' neme ia mai, sona ana
ta sipo' Ramatua Yesus Kristus nanori-nafada
roo-tetu na. 4 Lahenda rupa leo na' a, koao
na seli, tehuu pakana' na seli! Ria hedi na
ri', saka noi dedea laka' nalelena ao'. Basa
sira reni ete ao', nahuu-nalena'; namumulu-
namamae' ma napaneneo'. 5 Lahenda rupa leo
na', ta basa aadu-tatao musu-nasa'a. Dudu'a-aafi
nara tadalu' a. Ara ta bubulu' malole na ri' ubea'.

Ara afi rae, maneniko sira makate tuka Mane-
tualain hihii-nanaun, sona bisa ramasu'i.

6 Mema' kalu ita leleo-lala'on tao la‘'e Mane-
tualain dale na, sona bisa neni fee ita oonto
bauina'. 7 Mafarene matalolole! Tepo' fo boki ita,
ta teni hata esa leo dae-bafo' ia mai boe'. Ma fai
fo ita mate, ta teni hata esa kalua neme dae-bafo'
ia mai boe'. 8 De, sadi hapu nanaa' ma kakao-
papake’, sona dai so!

9 Tehuu lahenda fo rahii' ramasu'i, sona tuda
rala sosoba rupa' ara dale', ma hapu duduku-
papau’ ii-ona' nana huu ara du'a-afi noi hata-
heto. Basa sira reni soe, ma tao ralulutu' sira
masodan. 10 Huu fo basa tadalu rupa' huu-okan
nana ri' neme dale noi doi-tali. Lahenda ruma
usi noi doi-tali, losa ara heo reme namahere
matetu’ a mai. No ria na, ara tao ralulutu' selu'
sira masoda nara.

Homu mahehere nanorit' fo o sipo a

1 Timotius! O nana Manetualain nuuhuun. De
doo' a meme basa tadalu' ara mai. Masoda no
malalao-malalafu’, tao mamaho'o Manetualain
dale Na nai basa hihii-nanau', mamahere maroo
neu' Yesus Kristus, manenete nai susa-lela, ma
balaroe-balanau' mo basa lahenda. 12 Malala'o
tebe-tebe basa nanori' fo ita tamahere. Mane-
tualain fee o soda-mole' manabasa ta'a so, de
boso' tu'u-karin. Ma o mafada namahere ma
nai lahenda matan.» 13-14 Besa' ia au hule o tao
hehelu leo ia": tao tuka Ramatua Yesus pareta
na katema'. Boso' malena laka pareta esa boe,
ela lahenda ta hapu o sala ma. Tao tuka basa

sira no matetu', losa' fai fo ita Ramatuan Yesus
Kristus natafali mai. Au hule o helu leo na' nai
Manetualain matan. Ria ri' fee ani hahae' neu'
basa-basan. Ma au hule o helu leo na' nai Yesus
Kristus matan. Ria ri' tui' neu' loan nai gubernor
Pontius Pilatus matan.
15 Ramatua Yesus marela-masa'a, Ria ri' homu
kuasa!
Ria, Mane Bauina' neme' basa mane' ara
mai.
Ma Ria, Malaka Bauina' neme basa malaka
ra mai.
Naraa no ledo-fain boe ma,
Manetualain neu' ko tao makaledo eno' ia ra.
16 Noi Ria ri' ta mopo-mate.
Ana nasoda nai makaledo' a dale', fo la-
henda ta bisa relu Ni fa.
Ta hapu lahenda esa bisa nita Ni boe.
Basa-basan fee hada-hormata neu' Ana.
Basa kuasa a lala'en nai Ria lima Na losa'
do-doo na neu!

% 6:12 Yohanis 18:37

Noi ri na' so! Amin!

La'eneu' lahenda kamasu'i ara

17 Mafarerene' fee lahenda kamasu'i rai dae-
bafo' a, fo ara boso' koao ma boso' ramahena
neu' sira hata-heto nara. Huu fo hata-heto
sira neu' ko sapu-lalo. Malole lena' ara rama-

hena neu' Manetualain masoda'. Huu fo Ria
ri' bati-pala fee ita basa-basan no namano'u-
namadai', ela namaho'o-natadale nai ita dalen.
18 Mafarerene' fee si ela ara tao malole. Ma tulu-
fali lahenda no namano'u-namadai' neme ua-
nale' fo Manetualain fee si a. 19 No ria na ara
rabubua hata-heto fo neu' ko dadi nete' soaneu'
soda' fai manamai' nai nusatetu-ikutema'.

Paulus dui' nate'e susura na
0 Timotius! Manea matalolole basa-basan fo
Manetualain peda si rai o lima dale ma so.

Doo' a meme dedea nakaroroko' sosoa-raraa
ta'a. Boso' malelenaao' la'eneu' hihii-nanau'
fo ta neni hada-horomata neu' Manetualain.
Mafarerene'! Lahenda ruma tao ao nara reu'
lahenda malela'. Sekona te sira ‘malela' na’ nete'
ta'a. 21 Huu fo lahenda ruma ramahere nanori
napuputa' ara, losa heo reme namahere' a mai.
Au hule fo Manetualain natudu dale malole Na

neu' emi basa.

Soda-mole’,

Paulus

